Vedtekter gjeldande for Æresutmerkingar i Il Jotun
1 A 
Æresmedlemar

Etter framlegg frå hovudstyret, kan årsmøtet velje inn som æresmedlem ein person som i særleg grad har gjort seg fortent til det. Æresmedlemar skal ha fritt tilgjenge til alle tilskipingar åt laget.

1 B  Idrottslaget sitt æresteikn

1. Idrottslaget Jotun sitt æresteikn er ei medalje saman med ein diplom.

2. Medaljen vert boren i eit band i laget sine fargar

3. Medaljen kan berre delast ut til laget sine medlemar for:
a. Framifrå administrativt virke for laget

b. Uvanleg god arbeidsinnsats

c. Særs god idrottsinnsats gjennom lengre tid

4. Eit utval på 5 medlemar avgjer kven som skal verta tildelt æresteikn. Fire av desse vert valde på årsmøtet for 4 år om gangen, slik at 1 medlem står for val kvart år. Den 5. medlemen er laget sin leiar, som og skal vera leiar i utvalet.
5. Hovudstyret, gruppestyra og ulike nemnder kan kome med framlegg til utvalet.


1 C 
Tildeling av idrottslaget Jotun sitt bragdstaup

1. Idrottslaget set kvart år opp bragdstaupet til den gut eller jente som i året har gjort den største innsatsen for laget. Det er styret i laget som avgjer kven som skal få bragdstaupet. Utvalet for tildeling av æresteikn kjem med framlegg til kandidatar. Gruppestyra kan også kome med framlegg til utvalet.

2. For å få tildelt bragdstaupet må ein ha gjort ein framifrå god innsats på eitt eller fleire av desse områda:

a. For særs god aktiv idrettsinnsats

b. For framifrå administrativt arbeid for laget

c. For særs god leiing og trenarverksemd som fører flest mogeleg inn i aktivt idrettsarbeid til bate for laget og medlemane.

3. Hovudstyret kan vurdere å tildele ungdom eit stipend.

4. Det vert utdelt bragdstaup kvart år, og det skal utdelast på årsmøtet eller årsfesten

a. Styret kan det eine året lata vera å dela ut staup når dei ikkje finn fullgode kandidatar. Ein kan då dela ut staupet eit seinare år, dersom fleire har gjort seg fortent til det.
5. Vedtektene kan brigdast etter vedtak på årsmøtet, når framlegg til brigde er stilt etter lovene. Gruppestyra og medlemar kan fremje dette som sak på årsmøtet.



